
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৮
পারসীক গল্প।



 কাজি। কোন্ স্থানে বসিয়া তুমি ইহাকে অর্থ প্রদান করিয়াছিলে?

 যুবক। একটী অশ্বত্থ বৃক্ষের নিম্নে বসিরা আমি উহাকে অর্থ প্রদান করিয়াছিলাম।

 কাজি। তোমার মত মুর্খ লোক ত আমি জগতে দেখি নাই! এতদূর প্রমাণ থাকিতে তুমি কিরূপে কহিলে যে, যে সময় তুমি বৃদ্ধের হস্তে অর্থ প্রদান করিয়াছিলে, সেই সময় কেহ দেখে নাই? অত বড় একটা অশ্বত্থ বৃক্ষের নীচে বসিয়া যখন সেই অর্থ প্রদান করা হয়, তখন সেই বৃক্ষ নিশ্চয়ই উহা দেখিয়াছে। তুমি এখনই তাহার নিকট গমন কর, এবং তাহাকে কহ যে, এই মোকদ্দমায় সাক্ষ্য দিবার নিমিত্ত আমি তাহাকে ডাকিতেছি।

 যুবক। বৃক্ষের একস্থান হইতে অপর স্থানে যাইবার ত ক্ষমতা নাই, বা সে কথা কহিতেও পারে না। এরূপ অবস্থায় সেই বৃক্ষ কিরূপেই বা এই স্থানে আসিবে ও কিরূপেই বা সে সাক্ষ্য দিতে সমর্থ হইবে?

 কাজি। রাজাজ্ঞা সে শুনিতে বাধ্য। আমার কথা বলিলে সে নিশ্চয়ই আমার নিকট আগমন করিবে, এবং যাহা অবগত আছে, তাহা আমার নিকট বলিয়া পুনরায় আপন স্থানে প্রস্থান করিবে। তুমি এক কর্ম্ম কর। আমি ডাকিতেছি— তোমার এই কথায় বৃক্ষ যদি বিশ্বাস না করে, তাহা হইলে সে না আসিলেও আসিতে পারে। তুমি আমার এই নামাঙ্কিত মোহর লইয়া যাও, তাহাকে দেখাইয়া জামার আজ্ঞা তাহার নিকট প্রকাশ

				 এই পাতা শেষ সম্পাদিত হয়েছে ১২:২৫টার সময়, ২১ অক্টোবর ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

